
GOUVÈNÈ CUOMO ANONSE PLIS PASE $860,000 DOLA NAN SIBVANSYON POU EDE PWOKIRÈ YO 

KONBAT KONT FWOD NAN BENEFIS PIBLIK, TAKS 

 

Sis biwo avoka distri jwenn sibvansyon pou premye fwa, yo rejwenn sis lòt nan resevwa finansman 

adisyonèl atravè pwogram krim kont revni eta 

 

Gouvènè Andrew M. Cuomo jodia te anonse ke Eta New York pral elaji pwogram krim kont revni li a, bay 

yon $860,700 adisyonèl a 12 biwo avoka distri konte yo pou amelyore envestigasyon yo ak pouswiv 

evazyon taks eta ak ka fwod nan èd sosyal. Sis biwo avoka distri pral resevwa sibvansyon pou premye 

fwa pandan ke sis lòt ki aktyèlman ap resevwa sibvansyon pral resevwa fon adisyonèl. 

 

“Li pa akseptab pou kontribyab yo ap prive de revni pa moun sa yo kap abize sistèm benefis piblik ak 

taks nou an,” Gouvènè Cuomo te deklare. “Sibvansyon sa yo se yon teknik ki pwouve pou jwenn revni 

eta gen dwa, pandan egalman lap kenbe moun sa yo ki fè eksprè pou pa peye obligasyon taks eta yo a 

oswa delibereman komèt fwod nan benefis. Mwen kontan pou m elaji pwogram lan kidonk plis biwo 

avoka distri ka gen resous pou ede nan konba sa a.” 

 

Pwogram Krim kont Revni se yon pwogram otonòm ki te fonde pa resèt ki soti nan envestigasyon ki te 

bay rezilta nan revni taks, amann ak restitisyon ki te retounen nan Eta. Apeprè $160 milyon dola te 

retounen nan Eta depi pwogram lan te kòmanse 10 ane de sa - yon pousantaj 74 pousan sou $90 milyon 

dola nan sibvansyon ke yo te bay biwo avoka distri yo. 

 

Biwo avoka distri ki nan konte annaprè yo pral resevwa finansman pou premye fwa: 

 

Cayuga, $100,000 

Chautauqua, $100,000 

Madison, $90,000 

Montgomery, $35,000 

Orange, $100,000  

Steuben, $48,000  

Biwo avoka distri ki nan konte annaprè yo te deja ap patisipe nan pwogram lan e yo pral resevwa 

finansman adisyonèl:  

 

Albany, $78,000 

Oneida, $100,000 

Richmond, $25,000 

Rockland, $54,700 

Schenectady, $30,000 

Ulster, $100,000  

 

Biwo avoka distri yo ki nan 40 konte ki pat patisipe nan pwogram lan te kalifye pou aplike pou nouvo 

finansman, ansanm avèk 16 biwo ki aktyèlman finanse ki te resevwa mwens pase $500,000. Depatman 

Finans ak Taks Eta travay avèk sèvis jistis kriminèl divizyon eta pou jere pwogram lan. Depatman Finans 

ak Taks eta sèvi kòm espesyalis pwogram lan nan bay asistans teknik epi ede pou idantifye ka yo pou 

envestigasyon pandan sèvis jistis kriminèl divizyon eta ap jere fon sibvansyon an. 

 

Pèsonèl sibvansyon fon an, gen ladan kontab legal, envestigatè ak asistan avoka distri kap travay pou 

prepare dosye pou pouswit legal. Tout taks yo, tankou lavant, dwa dasiz ak revni, yo sijè nan 

envestigasyon sa yo, sa ki ka konsantre sou moun, antrepriz oswa endistri yo e li enkli fwod finansye 

konplèks ak mannigans evazyon taks pa gwo antrepriz kriminèl yo.  

 

Avèk nouvo sibvansyon sa yo, 28 biwo avoka distri ak Biwo Pwosekitè Nakotik Spesyal Vil New York 

kounye a patisipe nan pwogram krim kont revni, resevwa yon total plis pase $15.4 milyon dola nan 

finansman. Lòt biwo avoka distri yo kap patisipe aktyèlman nan pworgam krim kont revni se sa yo ki nan 

konte Bronx ak Broome, Clinton, Erie, Kings, Monroe, Nassau, New York, Niagara, Onondaga, Queens, St. 

Lawrence, Suffolk, Tompkins, Warren ak Westchester.  

 

Komisyonè Taks ak Finans Thomas H. Mattox te deklare, “Pwogram Krim kont revni se yon egzanp 

eksepsyonèl de ajans lokal ak eta kap fè respekte lalwa kap kopere sou krim ekonomik pou benefis tout 

Nouyòkè yo. Grasa envestigasyon ak pouswit pa avoka distri kap patisipe nan pwogram krim kont revni, 

kantite lajan nou rekipere nan non Nouyòkè yo depase lontan depans pwogram lan.” 

 

Sèvis Jistis Kriminèl Divizyon Eta Komisyonè Egzekitif Adjwen Michael C. Green te deklare, “Youn nan 

misyon kle sèvis Jistis kriminèl Divizyon Eta se pou bay finansman, fòmasyon ak asistans teknik a lapolis 

ak pwosekitè yo kidonk yo kapab sèvi kominote yo pi efikasman. Envestigasyon krim finansye ka difisil e 

travay la entansif e pwogram krim kont revni an bay biwo avoka distri yo resous adisyonèl kidonk yo ka 

konsakre tan ak atansyon nesesè pou bati dosye sa yo epi kenbe delenkan yo ki anfèt ap vòlè kontribyab 

New York yo responsab.” 

 

Depatman Taks ak Finans Eta New York (www.tax.ny.gov) chak ane trete 25 milyon dola deklarasyon 

revni taks e li kolekte plis pase $86 bilyon nan revni lokal ak eta chak ane. Plis pase 96 pousan nan taks ki 

kolekte yo se taks ki retounen volontèman pa kontribyab yo. Rès 4 pousan se yon rezilta nan pwogram 

ajans kap fè respekte lalwa e li travay avèk ajans lokal, eta ak federal yo. 

Sèvis Divizyon Jistis Kriminèl nan Eta New York (www.criminaljustice.ny.gov) se yon ajans sipò jistis 

kriminèl plizyè fonksyon avèk yon varyete responsablite, enkli fòmasyon pou moun kap fè respekte 

lalwa; koleksyon ak analiz done krim nan tout eta; antretyen nan dosye enfòmasyon istwa kriminèl ak 

anprent; sipèvizyon administratif nan baz done ADN eta, an patenrya avèk lapolis Eta New York; 

finansman ak sipèvizyon pwogram pwobasyon ak koreksyon kominote; finansman administrasyon 

federal ak jistis kriminèl eta; sipò a ajans ki gen rapò a jistis kriminèl toupatou nan eta; ak 

administrasyon rejis delenkan seksyèl eta. 

